
ROCKRØDDIR 
Í TURKIHÚSI
Leygarkvøldið ber til at 
hoyra bólkin Voices of 
Rock spæla í Fuglafirði. 
Dagfinn Olsen, sum er 
kendur úr bólkinum FATE, 
mannar bólkin saman við 
Jógvani Ellingsgaard. Teir 
spæla báðir kassagittar 
og syng ja. Voices of 
Rock spæla klassiskan 
rocktónleik og nakað av 
grunge. Teir tríva í sangir 
hjá bólkum sum Creedence 
Clearwater Revival, Bon 
Jovi, Guns N Roses, Iron 
Maiden, Steelers Wheel, 
Alice in Chains og fleiri. 
Voices of Rock spæla frá 
á midnátt leygarkvøldið 
og nakrar tímar fram í 
Turkihúsinum í Fuglafirði. 

SILAS 
TOSAR UM 
FUGLAR
Føroya Fuglafrøðifelag 
skip ar fyri forvitnisligum 
fyri lestri við Silasi Olofson 
um fuglalív og náttúru 
í Mon golia. Silas býr og 
starv ast í Mongolia og er 
bæði dugnaligur fugla­
frøð ingur og myndamaður. 
Hann brúkar nógva tíð í 
mongolsku náttúruni, sum 
hevur eitt ríkt og spenn­
andi fugla­ og djóralív. 
Fyri lest urin verður í 
Spania stovu í Klaks vík 
fríggja kvøldið 27. des em­
bur kl. 19.00. Tiltakið er 
ókeypis.

HÅKAN ERICSON, NÝGGJUR FØROYSKUR LANDSLIÐSVENJARI Í 

MANSFÓTBÓLTI, HYGGUR NÓGV EFTIR FÓTBÓLTSDYSTUM Í SJÓNVARPI

DENNIS HOLM, BORGARSTJÓRI Í VÁGI, VIL HAVA LANDIÐ AT SETA FERÐ Á 

FYRIREIKINGARNAR AT BYGGJA SUÐUROYARTUNNILIN (IN.FO)

AMERIKANSKI SENDIKVINNAN CARLA SANDS UM STJÓRAN Á 

DONSKU DEILDINI HJÁ KINESISKA TELEFELAGNUM HUAWEI (DR)

Jag är mycket 

för tv-tittande

Verður ikki klárt at fara und ir Suður oyartunnilin, tá ið tað er liðug at bora Sand oyar-tunnilin, fer boriútgerðin av landi num, og serfrøðin verður eisini spjadd í allar ættir.

Hann arbeiðir fyri 
kinesiskar kommunistar 
og er í ferð við at útflyta 
teirra eftirlit, korrputión 

og mutur kring heimin

Mentanarritið Varð­
in er útkomin fyri 
86. ferð. Í hes um 
Varðanum eru 

stutt søgur og yrkingar, ferða­
frá sagnir, fyrilestrar, røður og 
um mæli. Flestu tekstirnir eru 
upp runað føroyskir, men onkrar 
týð ingar eru. Spildurnýggj før­
oysk list er eisini umboðað í 
hes um Varðanum, bæði inni í 
bindi num og á permuni. 

Sólrún Michelsen, Rakel 
Helms dal, Anna Malan Jógvans­
dótt ir og Mia Haldursdóttir 
Smith eiga teir uppruna før­

oysku fagurtekstirnar í 86. 
bindi av Varðanum. Sólrún 
eigur eina stuttsøgu og Rakel 
Helms dal tvær yrkingar. Tað 
ser liga við tekstunum hjá teim­
um ungu listakonunum Onnu 
Maluni og Miu er, at talan er 
um hybridtekstir ella saman­
setingar av ymiskum teksta­ 
og listasløgum. Teksturin hjá 
Onnu Maluni Jógvansdóttir er 
bæði yrking og leikrit, og Mia 
Haldursdóttir Smith hevur ríkað 
hendan Varðan við einum verki, 
sum bæði fevnir um myndir og 
orð. 

Harumframt eru fyrilestrar 
um føroyskar bókmentir og 
føroyska søgu, røður um før­
oyskt mál og føroyskar undan­
gongu menn. Og til síðst í 
Varða num eru átta ummæli av 
ævi søgu, stuttsøgusavni, yrk­
inga savni, brævasavni, polit isk­
ari søgu, leikriti og leiki. 

Í innganginum hugleiðir rit­
stjórin Dorit Hansen um leik­
lut in hjá Varðanum í dagsins 
sam felagi.

– Alt hevur skund. Vit byrja 
dag in við spildurnýggjum face­
book­dagføringum og leggjast 

um kvøldið  við suffum um, 
at ongantíð hevur verðin ver­
ið so langt úti sum nú. Vit 
ógvast um tað yvirflatiska og 
tað skundmikla, samstundis 
sum vit sjálvandi ikki hava 
stund ir til drúgvar bøkur ella 
sein mentanarrit. Alt skal vera 
instant, tí tað er bara speglaða 
løtan beint nú, sum telur, skrivar 
Dorit Hansen millum annað.

Varðin er eitt mentanarrit við 
tyngd og tykist viga upp ímóti 
ráki num í samfelagnum annars. 
Hesa ferð verður tað gjørt á 183 
blað síðum.

Mentanarritið Varðin vigar upp ímóti tí yvirflatiska og 
skundmikla við at geva lesarunum skaldsliga tyngd og dygd

LAÐA VARÐA VIÐ DYGD 
Á FØROYSKUM MÁLI

Bind nummar 86 av Varðanum er útkomið. Ritstjóri er Dorit Hansen
2020 BJÓÐAR TOP GUN, 
BOND OG GHOSTBUSTERS

Nýggja filmsárið fer at 
b j ó ð a  n ý g g j a r 
stórfilmar, og nú 
stroymingtænastur 

gera alt meira um seg við 
framleiðslu og frumsýningum 
av filmum, fer hvíta biotjaldið í 
ár at svara aftur við nýggjum 
James Bond filmi, comeback til 
Tom Cruise í Top Gun og 
nýggjum Wonder Woman filmi.

2020 verður møguliga árið, tá 
ið Føroyar fáa ein leiklut í James 
Bond filmi. Í apríl verður nýggi 
Bond filmurin »No Time To Die« 
frumsýndur, og tá fæst at vita, 
um Føroyar veruliga vera at 
síggja í filminum. Hóast eingin 
vildi vátta nakað, vóru upptøkur 

til hendan filmin eftir øllum at 
døma gjørdar í Kalsoynni. Ein 
tyrla skuldi gera upptøkur, men 
eingin veit um, at sjónleikarar 
eisini hava verið partur av 
upptøkunum. Um hesar 
upptøkur skulu brúkast í Bond 
filminum, fæst ikki at vita, og tí 
mugu føroyingar bara bíða 
spentir, til filmurin verður at 
síggja. Hetta verður seinastu 
ferð, at Daniel Craig verður í 
leiklutinum sum James Bond – 
hetta er hansara fimti Bond 
filmur.

Í ár ger Tom Cruise comeback 
í leiklutinum sum flogskipari í 
Top Gun. Ikoniski filmurin frá 
1986 fær nú ein uppfylgjara, og 
fleiri av sjónleikarunum, sum 

vóru við í klassikaranum, eru 
aftur at síggja í hesum filminum. 
Frumsýningin av »Top Gun: 
Maverick« verður miðskeiðis í 
juli.

Ein annar kendur filmur úr 
áttati árunum er Ghostbusters, 
sum leiddi til telduspøl, 
sjónvarpsrøð og annað. Í 2016 var 
ein filmur við kvinnuligum 
høvuðsleikarum framleiddur, 
men hann fekk misjavna 
móttøku. Nú verður roynt at 
leita aftur til upprunaliga filmin, 
og høvuðsleikararnir Bill 
Murray, Dan Aykroyd, Ernie 
Hudson og Sigourney Weaver 
verða við í nýggja filminum 
»Ghostbusters:  Afterlife«. 
Filmurn verður frumsýndur í 

juli.
2020 fer eisini at bjóða 

nýggjan Wonder Woman film, 
sum hesaferð gongur fyri seg í 
áttati árunum. Gal Gadot er 
aftur í leiklutinum sum Wonder 
Woman. Filmurin verður 
frumsýndur í juni.

Í rúgvuni av filmum, sum 
verða frumsýndir í 2020, kunnu 
eisini nevnast »The Personal 
History of David Copperfield«, 
sum byggir á skaldsøguna hjá 
Charles Dickens, »West Side 
Story« hjá Steven Spielberg og 
»The Man Who Killed Don 
Quixote«, sum byggir á klassisku 
skaldsøguna hjá Cervantes.

2020 verður møguliga árið, tá ið Føroyar fáa leiklut í James Bond 
filmi. Árið bjóðar eisini nýggjar Top Gun, Wonder Woman og 
Ghostbusters filmar

James Bond verður aftur í eldinum í 2020 – kanska við upptøkum úr Føroyum

AGATHE VEKIR 
KENSLUR
Ein eldri sálafrøðingur telir 
dagarnar, til hann skal pen­
sjónerast. Hann hevur 
langt síðan mist lívsmótið 
og arbeiðsgleðina, og einki 
kann fáa hann upp úr stóli­
num. Tað skuldi líka verið 
Agathe, sum kemur í við­
gerð hjá honum, tí hon hev­
ur havt sjálvmorðstankar. 
So líðandi kemur sálarfrøð­
ingur í eina støðu, har hann 
skal avgera, um hann vil 
luttaka í veruliga lívinum 
ella vil halda fram at fjala 
seg. Anne Cathrine Bo­
mann hevur skrivað lítlu 
og hugtakandi skaldsøg­
una, sum er vorðin altjóða 
bestseljari.

RINGO
DUGIR ENN
Hann nærkast teimum átt­
ati, men hann sprellar sum 
ein yngri maður. Beatlin 
Ringo Starr tykist trívast 
saman við sínum vinaskara 
av tónleikarum, sum hann 
spælir konsertir við, og nú 
eisini gevur fløgu út saman 
við. Eitt nú spæla Steve 
Lukather, Dave Stewart og 
eisini Paul McCartney við á 
nýggju útgávuni hjá Ringo 
Starr, sum kallast »What’s 
My Name«. Hetta er ein 
óforpliktandi poppútgávu­
na við fleiri góðum inn­
spælingum – millum annað 
av Lennon-sanginum 
»Grow Old With Me«. Ringo 
Starr hevur ongantíð verið 
tann stóri sangarin, men 
hann hugnar sær við tón­
leikinum, og tað hoyrist. 

Eg veit nú
at eg ikki eri 
vandamikil
eg eri leyvan

við tannleysum kjafti

Allir okkara úrmælingar 
spretta úr einum heimligum 

jørðildi, har vanlig fólk 
hava tikið lógvatak saman 

við teimum.

Okur ætla at gera broytingar í Kringvarpinum, men tað er ov tíðliga at avdúka, hvørjar broytingarnar verða.

ANNA MALAN JÓGVANSDÓTTIR, BROT ÚR HYBRIDBÓKINI 

»PSYKOSUDROTNINGIN SIGUR FRÁ«

BÁRÐUR Á STEIG NIELSEN, LØGMAÐUR, Í NÝGGJÁRSRØÐUNI

JENIS AV RANA, LANDSSTÝRISMAÐUR Í MENTAMÁLUM, Í KJAKI Í 

LØGTINGINUM

